
BASHKIA TIRANË
AGJENCIA E SHËRBIMEVE FUNERALE
NJOFTIM PËR VEND TË LIRË PUNE

Në mbështetje të Ligjit nr.139/2015, datë 17.12.2015 “Për vetëqeverisjen vendore”; Ligjin nr. 7961 datë 12.07.1995 “Kodi i Punës i Republikës së Shqipërisë” (të ndryshuar), Urdhërit të Kryetarit të Bashkisë Tiranë nr. 2784 prot., datë 19.01.2024 “Për miratimin e strukturës dhe organikës së Agjencisë së Shërbimeve Funerale, institucion në varësi të Bashkisë Tiranë”, Agjencia e Shërbimeve Funerale shpall procedurën e konkurimit për një vend të lirë pune për pozicionin:

· Specialist i Burimeve Njerëzore– Klasa e pagës III-b.
Përshkrimi përgjithësues i punës për pozicionin është:
1. Realizon procesin e rekrutimit të punonjësve, në përputhje me procedurat e miratuara dhe Kodin e Punës me qëllim tërheqjen në administratë të elementëve më të aftë profesionalisht.

2. Plotëson dosjen personale të çdo punonjësi me të dhënat e kërkuara për marrjen në punë, si dhe administron, përditëson dosjet personale të çdo punonjësi.

3. Plotëson listëprezencën për punonjësit e administratës dhe e konfirmon nga Përgjegjësi i Sektorit të Burimeve Njerëzore dhe Shërbimeve Mbështetëse.
4. Ndjek zbatimin e rregullave të etikës në funksion të arritjes së standardeve të parashikuara në Ligjin Nr.9131, datë 08.09.2003 “Për rregullat e etikës në administratën publike”, si dhe zbatimin korrekt të disiplinës në punë.
5. Identifikimi i nevojave për trajnim të dala nga procesi i vlerësimit, bashkërendimi dhe njehsimi i planit të trajnimeve me stafin e Bashkisë së Tiranës.

6. Hartimi i pyetësorëve dhe instrumenta të tjerë për vlerësimin e nevojave për trajnim dhe zhvillim profesional të punonjësve brenda institucionit.

7. Sigurimi dhe mbikqyrja e kryerjes së shërbimeve lehtësuese nga punonjësit e shërbimit.

8. Përgatit urdhrat për emërimin, largimin, lëvizjen në detyrë, masë disiplinore dhe kontratat individuale të punës.

9. Paraqet te Specialisti i Financës të dhënat për vjetërsinë në punë të punonjësve për pagesën e tyre konform rregullave.

10. Zbaton me korrektësi disiplinën në punë dhe detyrat e ngarkuara, duke mbajtur përgjegjësi për çdo rast shkelje të tyre.

11. Zbaton çdo urdhër apo detyrë (verbal apo shkresor) të Drejtorit të Përgjithshem që nuk përfshihet në pikat më lart (që nuk përbën shkelje ligjore), pa cënuar dinjitetin e punonjësit.

12. Plotësimin e vërtetimeve në lidhje me elementët e pagës.

1. KUSHTET QË DUHET TË PLOTËSOJË KANDIDATI NË PROCEDURËN E PRANIMIT DHE KRITERET E VEÇANTA 

Kushtet që duhet të plotësojë kandidati në procedurën e pranimit për pozicionin Përgjegjëse e Sektorit të Financës janë:

a) Të jetë shtetas shqiptar; 

b) Të ketë kryer arsimin e lartë;

c) Të ketë zotësi të plotë për të vepruar; 

d) Të zotërojë gjuhën shqipe, të shkruar dhe të folur;

e) Të jetë në kushte shëndetësore që e lejojnë të kryejë detyrën përkatëse; 

f) Të mos jetë i dënuar me vendim të formës së prerë për kryerjen e një krimi apo për kryerjen e një kundërvajtjeje penale me dashje.
Kandidatët duhet të plotësojnë kriteret e veçanta si vijon: 

a) Të zotërojnë diplomë të nivelit minimal master profesional ose diplomë e barazvlefshme me të sipas legjislacionit të arsimit të lartë, në shkencat juridike/ekonomike/shoqerore. Diplomat të cilat janë marrë jashtë vendit duhet të jenë njohur pranë institucionit përgjegjës për njehsimin e diplomave sipas legjislacionit të arsimit të lartë.
b) Eksperienca në punë jo më pak se 1 vit.

Dokumentat duhet të dorëzohen me postë apo drejtpërsëdrejti në zyrën e protokollit të Agjencisë së Shërbimeve Funerale brenda datës 29 shtator 2025.
3. REZULTATET PËR FAZËN E VERIFIKIMIT PARAPRAK 
Në datën 30 shtator 2025, Njësia e Burimeve Njerëzore në Agjencinë e Shërbimeve Funerale do të shpallë në portalin “Shërbimi Kombëtar i Punësimit”, në faqen e internetit të Agjencisë dhe stendat e informimit të publikut, listën e kandidatëve që plotësojnë kushtet dhe kriteret e veçanta për procedurën e pranimit si dhe datën, vendin dhe orën e saktë ku do të zhvillohet intervista. Në të njëjtën datë kandidatët që nuk i plotësojnë kushtet e pranimit për pozicionin e lirë të punës dhe kërkesat e posaçme do të njoftohen individualisht (nëpërmjet komunikimit telefonik), për shkaqet e moskualifikimit. 
4. MËNYRA E VLERËSIMIT TË KANDIDATËVE 
Kandidatët do të vlerësohen në lidhje me dokumentacionin e dorëzuar: 
Kandidatët do të vlerësohen për përvojën apo kualifikimet e lidhura me fushën, si dhe për vlerësimet e rezultateve individale në punë.Totali i pikëve për këtë vlerësim është 40 pikë.
Kandidatët gjatë intervistës së strukturuar me gojë do të vlerësohen në lidhje me:
a- Njohuritë, aftësitë, kompetencën në lidhje me përshkrimin e pozicionit të punës;

b- Eksperiencën e tyre të mëparshme; 

c- Motivimin, aspiratat dhe pritshmëritë e tyre për karrierën. Totali i pikëve për këtë vlerësim është 60 pikë.
5. DATA E DALJES SË REZULTATIT DHE MËNYRA E KOMUNIKIMIT 

Në përfundim të vlerësimit të kandidatëve, Njësia e Burimeve Njerëzore do të njoftojë ata individualisht në mënyrë elektronike për rezultatet (nëpërmjet komunikimit telefonik). Njësia e Burimeve Njerëzore do të shpallë fituesin në faqen zyrtare të Agjencisë, në portalin “Shërbimi Kombëtar i Punësimit” dhe stendat e informimit të publikut. 

Adresa: Rruga e “Durrësit”, Nr.132, Tiranë, Shqipëri

